
HOOFSTUK 1 

1. ADRIAAN HENDRIK STANDER 

1.1 Kaapse tydperk 

Die wordingsgeskiedenis van Standerton is ten nouste verbind met 
die persoon van Adriaan Hendrik Stander na wie Standerton vernoem 
is. In hierdie hoofstuk word 'n kart oorsig van sy lewe gegee. 
Hierdie pionier in Transoranje en Transvaal, was die oudste van 
die drie kinders van Jan Hendrik Stander en sy vrou, Lea Magda= 
lena Barnard. Hy was 'n agterkleinkind van die stamvader Hendrik 
Stander wat in 1745 uit Bremen,Duitsland,na Suid-Afrika verhuis 
het. 1) 

Stander is op 12 Januarie 1817 in die distrik George, Kaap= 
kolonie, gebore en op 16 Februarie 1817 is hy gedoop as Adriaan 
Henricus. 2) In 1833 is hy voorgestel as lidmaat van die ge= 
meente George 3) en op 3 Oktober 1836 tree hy in die huwelik 
met Elizabeth Catharina Wilmans. 4> 

Daar was in sy kinderjare goeie skole binne Stander se bereik 
maar hy het hom blykbaar nie lank binne die mure van 'n klas= 
kamer laat vaskeer nie. Gevolglik het hy feitlik geen formele 

1) H. Buys: Stander Adriaan Hendrik (W.J. de Kock (r~d.) Suid-
Afrikaanse Biografiese Woordeboek, Deel I, p. 799). 

2) N.G. Kerkargief, Kaapstad, G.9, vol. 3/1. 
3) Ibid., G.9, val. 4/1. 
4) Ibid., G.9, val. 5/1. In die huweliksregister staan Stander 

se naam as Hendrik en nie Henricus soos hy gedoop is nie. 

onderwys ohtvang nie en kon hy later slegs met die uiterste in• 
spanning sy naam teken. 5)- Die krygsmanbloed het egter vroeg in 
sy are geloop want in 1835 veg hy as agtienjarige knaap onder 
kommandant Jacobus Rademeyer in die sesde Kosaoorlog by Trompet= 
tersdrif op die walle van die Visrivier. Vir sy dapper optrede 
tydens die geveg teen die Kosas het hy 'n geweer van kommandant 
Rademeyer gekry. 6) 

Oor Stander se jeugjare is weinig gegewens beskikbaar. Nouliks 
'n paar jaar nadat Stander en ene Barnard 891,7 hektaar van die 
plaas Vogelstruisfontein in die wyk Voor in die Langkloof. dis=
trik George, aangekoop het, verlaat hy in 1839 die Kaapkolonie, 
steek die Oranjerivier oor en vestig hom naby Philippolis in 
die gebied van Adam Kok, die Griekwahoof. 7) Hy was dus nie 'n 
Voortrekker nie. 

1.2 Stander word as kommandant gekies en veg teen die 
Griekwas en die Britte 

Stander het vyf jaar in Kok se gebied gewoon. Gedurende 1844 
het daar onenigheid tussen hom en Kok ontstaan. Die oorsaak van 
die onenigheid was dat Stander 'n Swarte 'n pak slae gegee het 
omdat hy vee in Stander se tuin gejaag het. Die Swarte het sy 
lot by Adam Kok gaan bekla en Kok het daarop Griekwas gestuur 

5} P.G.M. Scholtz: Standerton, gister en vandag. p. 18. 
6} Verklaring van P.J . Botha (G.S. Preller: Voortrekkermense 

I II, p. 64), 

7} Scholtz: a.w., p. 18. 

om Stander te arresteer. Hy het hulle egter met die wapen 
gedreig en omdat hulle vir hom bang was, het hulle t oe na twee 
ander boere, Jan Krynauw en Jan Viljoen, se plase gegaan en ge2 

were en ammunisie geeis. Krynauw was nie tuis nie en hulle het 
eenvoudig by sy huis ingebreek en sy gewere en ammunisie gesteel. 
Hierna het Krynauw en Viljoen hulle lot gaan bekla by Jan 
Gotfried Mocke en Jan Kock, die leiers van die Boere wat in Adam 
Kok se grondgebied gewoon het. Mocke en Kock het besluit om die 
gewere en ammunisie van Adam Kok terug te eis . Intussen het die 
Griekwas met vyandelikhede teen die Boere begin deur op hulle te 
skiet. Die Boere trek toe laer op Driekuil die plaas van 
Jacobus van Schalkwyk. Hier het Stander by hul le aangesluit en 
met twintig man teen die Griekwas opgetrek. By die aanskou van 
Stander se kommando het hulle egter op die vlug gesl aan. Die 
Griekwas is teruggejaag tot by Alwynskop, waar Stander tot koffi2 
mandant van die kommando gekies is en hy sy eed as kommandant 
voor Mocke en Kock aflA. 

Die volgende dag gewaar Stander en sy kommando 'n groot klomp 
Griekw-ls naby Philippolis en hy besluh om aan te val. Hy lA 
beslag op die Griekwas se perde en 'n paar dae later trek hy 
Philippolis. sonder enige ieenstand bHme~ Intussen het Adam 
Kok die hulp van die Koloniale regering gevra en sir Harry Smith 
het tot hulp van die Griekwas gekom.8> 

8) Verklaring van A.H. Stander (Preller: Voortrekkermense III, 
pp. 61-63); G. M. Theal: History of South Africa 1795-1872 
Vol. II, p. 488. 

Die episode was die gevolg van die Verdragstelse1 9) en Adam Kok 

se gesagsuitoefening oor die Blankes. Hierdie stelsel wat die 
rus en vrede op die Noordgrens van die Kolonie moes verseker, is 
deur dr. John Philip wat in die Kaapkolonie aan die . hoof van die 
Londense Sendinggenootskap gestaan het, geinspireer. Dit was 'n 
alternatief vir anneksasie en 'n soort eksperiment met die skep= 
ping van grensbufferstate; dit is state wat tussen die Voortrek= 
kers en die Kolonie opgerig moes word. Die eerste verdrag is op 
29 November 1843 met Adam Kok en sy Griekwas gesluit en dit het 
beteken dat die Blankes in Transoranje onder die gesag van Nie
blankes geplaas is . 

Mocke se kommando met Stander as kommandan~het by Touwfontein 
noord van Philippolis,laer getrek. Na enkele skermutselinge is 
die kommando deur 'n Britse .afdeling verdryf. Sommige het hulle 
onderwerp, maar Mocke, Kock .en andere, waarskynlik Stander ook, 
het die wyk geneem na die noordelike deel van die gebied tussen 
die Oranje- en die Vaalrivier en hulle in die omgewing van Win= 
burg gaan vestig.lO) 

1.3 Stander vestig hom in Winburg en neem deel aan die stryd 
teen Warden 

In Winburg aangekom, vestig Stander hom op die plaas, tans bekend 
as De Aap, wat sedert l958 in besit is van mnr C.R. Swart, voor= 
malige staatspresident van die Republiek van Suid-Afrika. Hier 

9) Vir meer besonderhede raadpleeg J.F. Midgley: The Orange 
River Sovereignty (1848-1854)(Argiefjaarboek vi.r Suid-Afri= 
kaanse geskiedenis 1949, Deel II, pp. 7 - 10). 

10) I . D. Bosman: Die Groot Trek 1838 - 1854 (A.J. van der Walt, 
J.A. Wiid, A.L. Geyer, verwerk en bygewerk deur D.W. Kruger: 
Geskiedenis van Suid-Afrika, pp. 235-236). 

het Stander van 1844 tot 1848 gewoon~ 11 ) 

Intussen maak die Kaapse goewerneur, sir Peregrine Maitland,sy 
verskyning in Transoranje by Touwfontein om 'n skikking tussen 
die Griekwas en die Boere te tref. Hy het gemeen om die grond::a 
kwessie bevredigend te reel. Die verdragstaat met Adam Kok is 
gewysig dat die gebied tussen die Oranje- en Rietrivier 'n on= 
vervreembare Griekwareserwe word, waarin geen Blankes mag woon 
nie en die streek tussen die Riet- en die Modderrivier 'n verz 
vreembare streek waarin Kok grond aan die Blankes kon verhuur 
of verkoop. Die land het egter onder die gesag van die Griekwa= 
kaptein gebly. Verder het Maitland ingesien dat die rus en 
vrede in Transoranje alleenlik gehandhaaf kon word as daar 'n 
Britse regeri ngsverteenwoordi ger is wat toes ig .kon hou.. Daarop 
is maj. Henry Douglas Warden op 15 Januarie 1846 in Bloemfontein 
gestasioneer om as Britse resident die Britse regering te vera 
teenwoordig. 12) 

Die Winburgers op hulleself aangewese, het op 'n honderd man na, 
nie die reelings van Maitland erken nie. ; en majoor Warden, die 
Britse resident, is as 'n onwettige indringer. in di.e noordelike . 
gebied beskou. Hulle het van die begin af 'n half aggressiewe 
houding ingeneem. Die geskil met die Griekwas wat hulle as 'n 
intieme huishoudelike aangeleentheid beskou het, het deur die 
inmenging van Britse wapengeweld onopgelos gebly. Skaars was 
Warden in Bloemfontei n gevestig,of gerugte kom hom ter ore dat 

11) C.R. Swart - Stadsklerk van Standerton, 8.1.1968. 
Brief in die besit van Stadsklerk van Standerton. 

12) B.J. Barnard: 'n Lewensbeskrywing van maj. Henry Douglas 
Warden (Argiefjaarboek Vir Suid-Afrikaanse Geskiedenis, 
1948, Deel ~~- pp. 346-349), 

die Winburgers onder leiding van Jan Kock gereed maak om Adam 
Kok met 'n kommando aan te val en eie reelings wil tref in ver= 
band met beeste wat tydens die skennutseling tussen die Boere 
en Griekwas by Touwfontein buitgeinaak is ·. Warden het egter ge= 
meen om die bepalinge van die Maitlandooreenkoms na te kom_ 
Die opstandige Winburgers is as rebelle verklaar en met 'n ge= 
wapende mag het hy hulle kommando aan die Vetrivier voorgele. 
'n Geveg het ontstaan waarin twee republikeine die lewe gelaat 
het, met die uitslag van die geveg ten gunste van Warden.'13) 

Na die skermutseling op die ~ewer • van die Vetrivier het Warden 
ses belhamels,naamlik Jan Krynauw, Jan Vermeulen, Jan Viljoen, 
Adriaan Stander asook Piet en Isaac de Flaming as gevangenes na 
Colesberg gestuur om daar verhoor te word . Versoekskrifte wat 
deur honderd en twaalf grondeienaars onderteken is, het ernstig 
by Warden om hulle vrystelling gepleit en hoewel Warden voorge= 
stel het dat ten minste vier van hulle gestraf moes word, is ·al 
ses uiteindelik losgelaat omdat Wiliam Porter, die Kaapse proku= 
reur-generaal,te veel juridiese struikelblokke ondervind het om 
hulle volgens kriminele wet te vervolg. 14 ) 

Na hierdie episode keer Stander waarskynlik na sy plaas terug. 
Hy sou egter· ri1e lank hoef stil te sit nie, want sir Harry 
Smith,die Kaapse goewerneur,proklameer op 3 Februarie 1848 die 
gebied tussen die Oranje- en Vaalrivier as 'n Britse besitting. 15) 

13} F.A. van Jaarsveld: Die Eenheidstrewe van die Republikein.se 
Afr ikaners, Deel I, Pioniershartstogte, pp. 79-80; Barnard: 
a.w. , pp. 358-361. 

14) Barnard: a.w., p . .362-363; M.C.E. . van Schoor: Politieke 
groeperinge in die Transgariep (Argiefjaarboek vir Suid
Afrikaanse Geskiedenis, 1950, Deel I, p. 22). 

15) Midgley: a.w., p. 66. 

Dit het meegebring dat Thomas Jervis Biddulph magistraat van 
Winburg word en sy_teenwoordigheid het die Winburgers in beroe= 
ring gebring daar hy in die plek van landdros W.H. Jacobs aan= 
gestel is. 16) Landdros Jacobs het toe namens die Winburge~s 
vi r Andri es Pretorius, wat op die ·stadium op sy pl aas "Rust der 
Ouden" in die omgewing van die Magaliesberge gewoon het, versoek 
om di e land van Britse gesag te kom bevry. 17) 

1. 4 Die s 1 ag van Boomp 1 aats; Stander veg onder Pretori us 

Met die koms van Pretorius op 22 Junie 1848,moes Biddulph uit 
Winburg vlug. Hy het vir Warden by Keerom (latere Brandfort) 
aanget ref, waar hy besig was om grondbriewe uit te reik ·enter= 
wyl hul l e op pad·was na Bloemfontei n, is daar op die 13e Julie 
1848, 'n mi slukte poging deur Adri aan Stander en vyf-en-twintig 
man aangewend om hulle gevange te neem. 18) 

Warden het verneem dat Stander hom by die ou drif in die Modder= 
rivi er sou voorle en het daarom die rivier 'n entj ie stroom ·af 
daarvandaan deurgegaan. Stander wat ook werklik in die dorings 
by die ou drif verskuil was, het gemerk dat die konvooi reeds 
ondert oe deur die rivier is en hulle probeer voorsny; oos van 
Rhenosterspruit het hy hulle ingehaal. ·Warden en Biddulph het 
daarop Stander tegemoet gery om te verneem wat hy wou h~. 

Stander het 'n bevelskrif getoon ~aarskynlik van PretoriuS) waarin 
hy opgedra is om Warden in hegtenis te neem. Die Resident het 
egt er geweier om oor te gee en sonder enige verdere voorval het 

16) Van Jaarsveld: a.w . • p. 94. · 
17) G.S. Preller: Andries Pretorius, (1937), pp.347-348. 
18) Midgley: a.w., p. 119. 

Warden dieselfde aand Bloemfontein bereik. 19 ) 

Toe Pretorius op Winburg aangekom het, het hy vyfhonderd man by 
hom gehad. Sy geledere het aangegroei en toe hy Bloemfontein 
met sowat duisend manskappe bereik, het hy maj . Warden versoek 
om die dorp oor te gee en hom toegelaat om die Soewereiniteit 
te verlaat. Kort hierna was Pretorius met twaalfhonderd man op 
die oewer van die Grootrivier. Sir Harry Smith het hom uit 
Kaapstad na die toneel van die onrus gehaas. Hy het Pretorius 
voelvry verklaar en 'n beloning van R2 000 uitgeloof vir sy 
gevangeneming. Smith het met 850 man aan die Oranjerivier 
verskyn. Gerugte van 'n Engelse leermag uit Natal,het die bur= 
gers ter ore gekom en Pretorius het 'n ent op die pad na 
Bloemfontein teruggetrek en stelling by Boomplaats ingeneem om 
te voorkom dat die Engelse hom tussen twee vure sou vaskeer. 
Op 27 Augustus 1849,het Smith met sy opmars begin en 'n klompie 
lojale burgers van die Soewereiniteit en 250 berede Griekwas 
het by - ~om · aangesluit. ZO) 

Die oggend van die 29e Augustus,het luitenant Warden en sy ver= 
kenners onverwags op kommandant Stander en 'n karige honderd 
man in die rante afgekom. Pretorius was met die hoofmag 'n uur 
te perd daarvandaan by die walaer op Velkraal. In alleryl het 
hy, kommandant Jan Kock en Andries ·Spies met hulle manskappe 
na die toneel van die geveg gehaas. Intussen het die Britse 
leermag ook die nodige maatreels getref. Warden het sir Harry 
Smith probeer oortuig dat die Boere sou veg, maar hy wou dit nie 
glo nie. Toe kaptein Salis swaar gewond,aan die spits van sy 

19) Barnard: a.w., p. 395. 
20) Bosman: a.w., p. 240; Preller: Andries Pretorius, 

pp. 356-357. 

berede skutters neerval, het die Hoe Kommissaris eers die erns 
van die toestand besef. Die terrein van die geveg was 'n 
ketting rantjies wat weerskante van die Philippolis-Bloem= 
fonteiQPC:ld, oor die Kromellenboogspruit nouer word en in 'n half= 
maan doodloop. Dit kon maklik as 'n dodelike lokval dien. Noord 
van die ops'tal van die plaas was Middelwaterspruit, waar die pad 
ewewydig met die spruit tussen die rante deurvleg. Dit kon ook 
dien as 'n ideale tweede stelling,ingeval die Britse leer be= 
tyds die lokval gewaar. 

Die geveg by Boompl aats het die oggend teen elfuur 'n aanvang 
geneem. Die Boere het die rantjies links en regs van die pad 
na Bloemfontein beset met die hoop om die Britse leer in die 
lokval te lei. Die hele strategie is aan sir Harry Smith ver= 
raai deur die ongedissiplineerde optrede van 'n groepie burgers. 
wat op kaptein Salis se verkenners gevuur het. Dit het die 
Opperbevelvoerder in staat gestel om betyds sy voorhoedes terug 
te trek, sy kommissariaat in veiligheid te bring en sy grof= 
geskut teen die stellings van die Boere te gebruik. In 'n ge= 
veg wat deur sir Harry Smith beskryf is as "one of the sharpest 
skirmis.hes I have ever witnissed" het die brigade die oostel ike 
rante van die Emmigrante verower. Die agterhoede van die kom= 
mando het by die opstal en krale 'n vertwyfelde weerstand ge= 
bied, maar ook hier het getall~oorwig en die grofgeskut van 
die 91ste regiment geseevier. Net na sononder het die laaste 
skate in die rantjies noord van Middelwater,geval. Onder 
dekking van die duisternis het Pretorius sy kommando aan die 
geveg onttrek. 'n Ordelose vlug het daarop gevolg. 21} 

21} Barnard: a.w.~ pp. 402-403. Vir verdere besonderhede oor 
die s 1 ag van Boomp 1 aa ts raadpl eeg Pre 11 er: Andries Pre to= 
ruis, pp. 360-361. 

10 



Tydens 9ie geveg het Stander 'n noue ontkoming gehad. 'n 
Projektiel uit een van Smith se kanonne het rakelings by Stander 
se oor verbygeskiet sodat hy katswink van sy perd geval en daar 
bly le het. Die bloed het uit sy mond en ore geloop, 'n Seun 
met die naam John Jack, wat Stander grootgemaak en wat hom asfwapm= 
draer gedien het, het I) om ei nde.l i k daar aangetref, met water ge= 
laaf en weer bygebring. Hulle ry toe na Middelwater om water te 
drink en toe hulle staan, sien hulle tot hulle verbasing 'n klomp · 
Basters kort anderkant hulle aan dieselfde spruit le en drink. 
Stander kon die versoeking nie weerstaan om 'n skoot uit sy groot 
geweer op hulle af te trek nie. Hy het 'n paar raak geskiet en 
die ander het die wyk geneem, maar die skoot van die ou swaar 
voorlaaier het hom a·mper weer bedwelm gehad. 22) 

Op 2 September was sir Harry Smith met sy leer in Bloemfontein. 
Daar is op die eiendomme van "rebelle" beslag gel~ en almal wat 
die Pretorius-kommando van die nodige voorsien het, is boetes 
opgel~. Die geld op Pretorius se hoof, is tot R4 000 vermeerder; 
Rl 000 word uitgeloof vir die aanhouding van elk van Andries 
Spies, Jan Krynauw en Louw Pretorius; en die plase. van Jan 
Krynauw, Louw Pretorius, Frederik Otto, Jan Jacobs. Philip van 
Coller, Jan Viljoen en Adriaan Stander word verbeurd verklaar. 23) 
By Winburg is nog 'n proklamasie uitgevaardig waardeur almal 
wat die wapen teen die Britse regering opgeneem het, uit die 
Winburgse distrik verban is behalwe Paul Bester en Gerrit Kruger. 
Verder is 'n beloning van R2 000 uitgeloof vir die aanhouding of 
uitlewering van Adriaan Stander en Frederik Bezuidenhout.24) Die 

22) Verkl4ring van J.H. Stander (Preller: Voortrekkermense III. 
pp. 69-70); Pre 11 er:. Andries Pre tori us, p. 361. 

23) Midgley: a.w., p. 135, Preller: Andries Pretorius, p.367, 
24) Preller: Andries Pretorius, p. 368. 

rede waarom Bester en Kruger nie verban is nie, is dat hulle hul 
daarvoor beywer het om Pretorius se magte te weerhou van geweld= 
dadigheid teenoor Smith. Dit het dan ook deel gevorm van Smith 
se beleid van versoening en konsiliasie. 25) 

1.5 Stander trek na Marico en bots met die landdros van 
Potchefstroom 

Na Boomplaats is Stander terug Winburg toe om daar van sy wond 
te herstel. Hy was nie lank tuis nie,of 'n sekere Wessels waar= 
sku hom dat daar 'n beloning aangebied word vir sy uitlewering. 
Dieselfde nag nog verlaat Stander.vergesel van sy vrou Elizabeth 
en drie kinders, Melchior, 'n enigste dogter Emmarentia en Adriaan 
junior. Winburg met 'n kar en ses osse. Die een seun Jan,het by 
sy grootouers Wilmans agtergebly om na die vee te kyk. By 
Barracksdrif aan die Sandrivier,waarsku Wessels Stander om 
vinnig pad te gee daar sir Harry Smith patrollies uitgestuur het 
om hom te vang. Stander het egter veilig die Vaalrivier bereik, 
dog hier hoor hy 'n ger~~ dat sir Harry Smith na die kinders van 
Stander gesoek het om as gyselaars aan te hou totdat hy hom sou 
oorgee; Stander het onmiddellik die jong Engelsman,John 
Jack gestuur om vir Jan wat by sy grootouers agtergebly het,te 
gaan haal. 'n Paar dae later was Jan en Jack terug by die Vaal= 
rivier en hy gaan daarvandaan na Groot Marico waarheen Stander 
a 1 reed.s op pad wa~ :26) 

Om die wraak van sir Harry Smith vry te spring. het Andries 
Spies en F. Otto saam met Stander Winburg verlaat en na die 

25) Midgley: a.w •• p. 139. 
26) Verklaring van J .H. Stander {G.S. Preller: Voortrekkermense 

III. pp. 70-72). 

Maricorivier in Noordwes-Transvaal getrek. 27 ) 

Hier in Mari~o veroorsaak Stander,met sy optrede moeilikheid met 
landdros H.S ~ Lombaa.rd van Potchefstroom.: Lombaard skryf 
naamlik aan die Volksraad te Ohrigstad dat Adriaan Stander op 
Lombaard se gekoopte en betaalde plaas ingetrek het. Volgens 
Lombaard het Stander geen aanspraak op die grond gehad nie. 
Verder waarsku Lombaard dat indien die Raad geen skikking kan 
bewerkstell ig nie, "zal er bloet storten, ·want den eijgenaren 

·wort met den wapens bedrijgt, self mijn word bedrijgt, zoo als 
ik hoort, een koegel door mijn wagen te schieten, als ik tot 
den plaas komt". 28) Die saak tussen Stander en Lombaard is . 
egter geskik 29 ) en dit het waarskynlik daartoe bygedra dat 
Stander die vertroue van sy medeburgers verkry het, want op ·, n 
openbare byeenkoms,gehou deur Andries Pretorius op 15 April 1850 
te Klein Maricopoort30>,word Stander in die plek van J. Enslin 
as kommandant vir Marico gekies. Hy bel.oof om die Volksraad te 
ondersteun en tot die welsyn van die maatskappy te werk en nie 
sy voet oor die Vaalrivier te sit om oorlog te maak nie. 31) 

27) · Van Schoor: a.w., p. 82. 
28} J.H. Breytenbach en H.S. Pretorius: .Notule van die Volks= 

raad van die Suid-Afrikaanse Republiek (volledig met alle 
bylae daarby) Deel I, 1844-1850 (Brief van landdros lorn= 
baard aan Volksraad, 6.9.1849), pp. 282-283. 

29) 
30) 

31} 

Ibid., Lombaard-Volksraad, 20.4.1850, p. 316. 
D.W. Krynauw en H.S. Pretorius: Transvaalse Argiefstukke. 
Staatsekretaris Inkomende stukke 1850-1853 (Ondertekende 
brief van landdros Lombaard, 15.4.1859), p. 23. 
Breytenbach en Pretorius: a.w., (Lombaard- Volksraad, 
20.4.1850), pp. 225-316; P.J. Oosthutzen: Die geskiedenis 
van Marico tot 1900, pp. 37-38. 

1.6 Stander kommandant van Marico 

Uit Stander se briewe aan ·Pretorius blyk dit dat sy amp as 
kommandant vir hom erns was. So skryf hy dat landdros Lombaard 
van Potchefstroom by hom was en dat 'n skikking tussen die 
Bantoehoofde en die burgers gemaak is. Hy meld ook van 'n 
rapport wat hy ontvang het dat daar Engelse reisigers in die om= 
gewing van die Maloporivier was. Hy het hulle agtervolg en ver= 
soek om met Andries Pretorius in aanraking te kom. Hy se verder 
dat hy op 5 Mei, vergesel van twee burgers, gegaan het om 'n 
skikking tussen die opperhoof Magus en die heer Jacobus Swart 
te tref. Swart het Stander egter nie baie vriendelik ontvang n1e 
en het gedreig dat hy hom sou skiet dat sy "harslag waaij". · 
Stander vra Pretorius se hulp om Swart tot inkeer te bring, want 
hy het sy lewe nie seker gevoel nie en sou liewer uit sy pos 
bedank as om met die twis voort te gaan. Stander kla ook dat 
Ensl in sy taak bemoeilik het. 32 ) Die feit dat Stander in Enslin 
se plek as kommandant gekies is, verklaar waarskynlik waarom 
Ensl in die we~eld vir hom moeilik gemaak het.33) 

As kommandant bring Stander die gevoel van die inwoners van 
Marico onder die aandag van Andries Pretorius. So skryf hy dat 
daar baie onaangenaamheid as gevolg· van raadsbesluite was bv." dat 
die Volksraad nie 'n kommandant-generaal vir Marico wou toelaat 
nie en dat 'n Hollander aangestel is as sekretaris van die 
Volksraad; dat die publiek nie meer die koningstem het nie en 
dat hy 'n vergadering vir die 24e bepaal het om die sake te be= 
spreek. KY rapporteer dat veldkornet J. Viljoen 'n weg na 

32) Krynauw en Pretorius: a.w., (Stander- Kommandant-generaal, 
6.5.1850), pp. 25-26. 

33) Oosthuizen: a.w., pp. 37-38. 

Silkaats gevind het waar daar nie tsetsevliee was nie en genoeg 

water. Viljoen het ook ses Engelse waens met 300 gewere en 5 vate 
kruit by die Bantoekaptein Segamo, gevind. Volgens Stander 
was Viljoen egter te swak om iets aan die saak te doen, dog 
Stander sou met hulle terugkoms sorg dat die Engelse voor die 
hof gedaag word. Hy versoek Pretorius om indien moontlik die by= 
eenkoms v~n 24 Augustus by te woon om die onaangenaamhede met 
betrekking tot die kommandant-generaal uit die weg te ruim. 34) 

As kommandant was Stander ook verantwoordelik vir die wel en wee 
van die verskillende bevolkingsgroepe, en dit het nie altyd so 
voorspoedig gegaan nie. In die verband skryf Stander dat vol= 
gens 'n Krygsraadbe·s 1 uit, geneem op 8 September 1851, is a an die 
Bantoekapteins,Lenzo en Mataleilo,'n plaas aan die Schoonspruit 
toegeken waar hulle hul moes vestig, dog op 17 Oktober ontvang 
Stander berig dat Lenzo aan die trek was na Marico. Met 'n 
kommando van sewe-en-twintig sit Stander. hom agterna en tref 
hom aan op die plaas van H. van Tonder. Op 'n vraag van Stander, 
antwoord Lenzo dat sy mense. nie na hom wou luister nie en erken 
verder dat niemand hom beveel het om te trek nie. Omdat hy sy 
eie kop gevolg het, het Stander hom drie-en-dertig osse laat be= 
taal vir die koste wat deur sy optrede ve~oorsaak is. Lenzo moes 
saam met die ander kaptein,Mataleilo~terugkeer dog Mataleilo neem 
'n astrante houding in. Nadat Stander 'n kommando opgeroep het 
om hom te straf, smeek hy om vergifnis, maar bly onwillig om te 
trek en vlug vervolgens met die grootste gedeelte van sy vee. 
Stander stuur toe burgers agterna en hull e keer met 50 Ban toes 
en ongeveer 1 500 beeste terug. Die afloop van die saak was dat 
Lenzo ' n boete van 425 beeste moes betaal en terugkeer na die 

34) Krynauw en Pretorius: a.w., Stander- Pretorius, 1.8.1850, 
p. 34. 

pl aas wat die Krygsraad aan hom toegese het, 35) 

Stander se kommandantskap was maar van korte duur, want hy be= 
dank einde 1851 en oorhandig sy gesag aan die onderkommandant;. 
J •. H. Grobler. Hy meld dat hy verplig was om te bedank maar gee 
nie die redes nie. Hy spreek die hoop uit dat die Here hom sal 
sterk sodat hy hom in die wysheid mag volhard tot aan die einde 
van sy dae. 36) Die Krygsraad het egter swarigheid gesien om 
hom van die amp te onthe~ daar hulle gevoel het dat hy eers ver= 
slag moes doen oor die osse wat hy verkoop het tydens die veld= 
tog teen Lenzo. 37 ) Stander het hom skynbaar nie aan die Krygs= 
raad gesteur nie en sy bedanking gehandhaaf sonder enige verdere 
onderhandelinge. 

1.7 Ander wedervaringe in Marico 

In Marico het Stander, volgens verklaring van sy oudste seun, 
verskeie noue ontkomings met wilde diere en reptiele gehad, Een 
Sondagm5re was hy sonder sy geweer te perd op pad na sy bure 
toe . Skielik spring 'n leeumannetjie hom van sy perd af. Die 
perd hardloop 'n entjie weg toe die teuels aan 'n stomp vashaak 
sodat hy moes gaan staan. Die leeu loop Stander toe storm waar 
hy op die grand 1~ en maak asof hy dood is. Die leeu . 
het gelukkig ook nie die perd,wat 'n ervare jagperd was en stil 
gestaan het, aangeval nie. Die leeu het Stander laat los en 'n 
entjie weg beweeg; Stander merk toe dat daar kraaie opvlieg van 
die plek waarheen die leeu beweeg. Die leeu het egter weer 

35) Krynauw en Pretorius: a.w., Stander- Pretorius, s.d., 
pp. 132-133. 

36) Ibid., p. 133. 
37) Ibid., Krygsraadsitting gehou te Rustenburg 8.12.1851, 

pp. 148-149. 

t~~ug g~k~men met sy pote op Stander getrap. Stander besluit 
toe om as die leeu weer na die kraaie beweeg)op te spring en by 
sy perd te kom. Hy rol toe nader aan die perd en toe die leeu 
weer wegbeweeg~. was Stander in die saal en jaag vinnig weg. Die 
leeu het vir Stander erg gekneus sodat hy 'n week in die bed moes 
bly. Later sou hy verneem dat een van sy bure die leeumannetjie 
se wyfie doodgeskiet het en dat hy die kraaie van haar karkas 
af weggehou het toe Stander by die plek verby gery het. 

·Stander het ook 'n neue ontkoming met 'n buffelbul gehad. Hy 
het die dier gek\~es en moes toe vir sy lewe hardloop voor die 
aanstormende dier. Toe hy sien hy gaan nie slaag ; nie, hard= 
loop hy na 'n boom toe. Daar was vir hom .niks meer cor as om 
sy geweer weg te ·gooi en 'n tak te gryp voordat die verwoede 
dier onder hom was. Die buffel gooi Stander toe met sy horings 
hoog die lugiri,dog gelukkig val hy in die mik van 'n boom, buite 
die bereik van die verwoede.dier. wat onder die boom gestaan en 
blaas het. Tot Stander se groot verligting het een van sy bure. 
Andries Welman, die buffel onder die boom doodgeskiet. 38) 

Van steen- of klip~uise was daar in die dae geen sprake nie. 
Die mense het meestal hartbeeshuisies gebou van riet en klei 
omdat hulle nooit baie lank op dieselfde plek gewoon het nie. 
Stander en sy gesin het in Marice ook in so 'n huis~e gebly; 
selfs die deure was van riet en klei gemaak. Een nag het 'n 
luislang by die deur ingekom en tussen die kinders deur geseil 
waar hulle op die grondvloer geslaap het. Daar was 'n hondjie 
by hulle; die slang krul hom toe om die hondjie en die begin 

38) Verklaring van J.H. Stander (G.S. Preller: Voortrekker= 
mense III. pp. 74-75). 

vreeslik tjank sodat Stander .en sy vrou wakker word en die 
kinders beveel om die hand uit te jaag. Toe die kinders 
'n kers opsteek, si en hulle tot hulle ontsteltenis die yslike 
slang. Stander het die slang daar in die huis doodge~iiet en 
hom uitgesleep. Die volgende dag sou hulle sien dat die rep= 
tiel ong~veer ses meter lank was. 39) 

1.8 Stander keer terug na die Vrystaat 

Tydens sy verblyf in Marico het daar 'n geelkoorsepidemie uit= 
g~breek. Die siekte was so erg dat daar nouliks mense was om 
die dooies te begrawe. Die inwoners van Marico het van die 
Bantoes gehoor dat hulle dit al vantevore ervaar het en al 
redding was om weg te trek na die hoogliggende streke. Gevolg= 
lik het baie weggetrek na 'n ho!k liggende gebied~vandag as 
die Hoeveld bekend, waar hulle weer gesond geword het. Stander 
het die koors so erg gehad dat sy gesin gewanhoop het aan· sy 
lewe. Hulle het egter ook na die Hoeveld getrek en so is sy 
lewe gespaar. 

Na sy herstel is hy weer terug na Marico om sy p1aas te verruil 
en hy trek toe na die Versamelberge en .vestig hom omstreeks 1853 
op die plaas Geelbekvlei in die Vaalrivierdistrik van die 
Oranjerivier.soewereiniteit. 40) Nog 'n rede vir Stander se 
verhuising. is dat na die sluiting van die Sandrivierkonvensfe 
in 1852. hy na die Vaalrivierdistrik gekom en sy ou vriende op= 
gesoek het met die doel om nouer bande tussen die Transvalers 
en die Boere van die Soewereiniteit te smee. 41 ) Hier het hy 

39) Ibid., pp. 75-76. 
40) Ibid., p. 76. 
41) Midgley: a.w., p. 535. 

die Republikeine rondom hom geskaar.42 ) en doelbewus die onaf= · 
hankl ikhei dsbe1vegi ng aangewakker. 43 ) Stander skryf vanaf Harri.= 
smith aan sir George Russel Clerk, Britse kommissaris in Bloem= 
fontei n: "He assure you. the major ity of the inhabitants of the 
Sovereignty are prepared to meet with satisfaction the contem= 
plated plan to withdrawal of Her Majesty's Government from the 
Oranje River Sovereignty. 44) Hy is ook medeondertekenaar van 'n 
verdere brief aan sir George Clerk waari·n verklaar word dat dit 
in die allergrootste belang van elke ingesetene sal wees dat die 
Britte moet wegtrek uit die Soewereiniteit. 45 ) 

Die feit dat Stander 'n moontlike kandidaat vir die president~ 
skap46 ) was, indien die Britte uit die gebied sou padgee, het 
waarskynlik daartoe aanleiding gegee dat Clerk vir Stander by 
Wi.nburg ontmoet het e·n hy Clerk ingelig het omtrent die gevoel 
van die inwoners tussen die Vet- en die Vaalrivier wat daarop 
neerkom dat hulle vry van die Britse r~gering wou wees. 47) 

Talryke byeenkomste is in alle dele van die Oranjerivier
Soewereiniteit gehou met die doel om die oorname van die be=· 
stuur van o1e 9ebied deur die inwoners aan te moedig. 48) 

Op grond van Clerk se ondersteuning het Stander 'n vergadering 
vir 9 Desember 1853 op die. plaas_ van F. Linde in die Bloem= 

42) G.M. Thea1 : History of the Boers in South Africa, p. 350. 
43) Van Schoor: a.w . , p. 170. 
44) Soos aangehaal deur Midgley: a.w., p. 535. 
45) Krynauw en Pretorius: a.w •• Stander en sewe ander- Clerk, 

12.11.1853, p. 385. 
46) Verklaring J.H. Stander: a.w •• p. 77. 
47) Midgley: a.w., p. 536. 
48) Van Schoor: a.w., p. 170. 

fonteinse distrik beH~; waartydens hy die aanwesiges sou toespreek 
oor Britse onttrekking uit die Soewereiniteit. 'n Medewerker van 
Stander, C. du Plooy,sou op dieselfde datum 'n vergadering by 
Smithfield hou oor dieselfde onderwerp. Die twee vergaderings 
was egter nie goed bygewoon nie. Slegs twintig persone was by 
Li nde se plaas teenwoordig. Stander se taal en metodes het 
heelwat mense vervreem. Hy sou ges~ het: "The 1 and was once 
brought into trouble through me, and I now declare that I am 
t o put it right; and no damned Englishman will hinder me". 49 ) 
Eweneens v1as daar nie meer as veertig persone by Du Plooy se 
vergadering nie. 

Die volgende dag, Saterdag 10 Desember, het Stander,vergesel van 
sy sekretaris G. Schmi dt,'n onderhoud met Clerk in Bloemfontein 
gehad waarna hy na Griekwaland vertrek het. Toe Stander die 
Rietri vi er oorgesteek het na die onvervreembare Griekwagebied,. 
is sy pl anne om 'n onafhanklike regering te vorm,met entoesiasme 
ontvang, veral deur die Boere wat Fauresmith in die gebied aan= 
gele en hulle in groot getalle daar gevestig het . Die meeste 
van hulle het Stander se memorie onderteken en in groot getalle 
sy vergadering op 17 Desember by Fauresmith bygewoon, waar hy 
hulle meegedeel het dat sy koms deur Clerk goedgekeur is. 50 ) 

Cl erk moes baie kritiek van twee predikante, nl. ds. D. van 
Velden van Winburg en ds. P. Roux van Smithfield verduur wat 
beswaar. gehad het teen sy skakeling met St ander en Du Plooy. 
Nie net was Stander se anti-Engelse gevoel die rede tot kritiek 
teen Cl erk nie, maar bai.e mense "disli ke the swearing propensi= 
ties of Mr. Stander and his father in law, Mr. Wildeman, who 

49) Soos aangehaal deur Midgley: a.w., p. 538. 
50) Midgley: a.w., pp. 539-540. 

suppl i.es. i.n sheer coarseness what is deficient. in argument."51) . 

Stander se optrede het hom ook die onguns van die "Friend" op 
die hals gehaal • . Die koerant beskryf hom as "first in ignorance, 
first in arrogance and in hatred to everything English". 52 ) 
Verder was sy oortreding dat hy die handtekeninge van 500 persone · 
wat ten gunste van die onafhanklikheid was, verkry het,53 ) maar 
nog meer, so ver as wat hy gaan, het hy verkondig dat die land 
"als een Maat.schappij" met die "Overvaalsche Republ iek" behoort 
te wees. 54) 

Op 12 Nove~ber 1853 word Stander deur die Kliprivierse bewoners 
van die distrik Vaalrivier in die Oranjeriviersoewereiniteit 
tot wettige verteenwoordiger benoem om saam met die ander gekose 
verteenwoordigers met sir George Clerk te onderhandel oor die 
onafhanklikheid van die gebied. 55 ) Op Maandag 20 Februarie 
185~skryf die verteenwoordigers in Bloemfontein 'n brief aan 
Clerk waarin hulle hom versoek om 'n deputasie te ontvang om 
oor sake te gesels, onder andere dat Stander na die geveg by 
die Vetrivier saam met vyf ander in die tronk aangehou was vir 
drie maande sonder verhoor en dat hulle gewere weggeneem is. 5,6~. 

51) 
52) 
53) 
54) 
55) 

56) 

Soos aangehaal deur Midgley: a.w., pp. 549-550. 
The Friend of the Sovereignty, 14.1.1854 (redaksioneel). 
Van Jaarsveld: a.w., p. 134. 
J.H. Malan: Die opkoms van 'n Republiek, p. 198. 
Krynauw en Pretorius: a.w., Memorie onderteken deur 
M.J. Wilmans en ses ander, Kliprivier distrik Vaalrivier, 
12.11.1853, p. 383. 
W.B. van der Vyver en J.H. Breytenbach: Notule van die 
Volksraad van die Oranje Vrystaat, Deel I, 1854-1855, 
Notule van die Raad van Representanten, pp. 11-12. 

Clerk, onders teun deur die Kaapse goewerneur sir G. Cathcart, 

het 'n liberale standpunt ingeneem teenoor diegene wat verliese 
gely het weens die optrede van sir Harry Smith en majoor Warden. 
Gevolglik het hy 'n R1 000 aan Stander en ook 'n R1 000 aan 
elkeen van die ander toegeken omdat hulle onskuldig in die 
t ron k was op aanklag van rebellie. 57 ) 

Na die onderhandeling met Clerk oor die onafhanklikheid van. die 
Soewereiniteit op 23 Februarie 1854 is Stander, as verteenwoor= 
diger van die wyk Harrismith een van die ondertekenaars van die 
Bloemfonteinkonvensie,58) en ook l i d van die voorlopige republi= 
keinse regering . 59 ) Met die samestell i ng van die volksraad 
van die Oranje-Vrys t aat word hy egter nie verkies nie, na alle 
waarskynli kheid weens die feit dat hy 'n ondersteuner was van 
die strewe om die Vrystaat by die Oorvaalse gebied in te lyf. 60) 
Stander koop toe vi r hom die plaas Aprilskraal in die Witteberge 
naby Har rismith. 61 ) 

1.9 Stander veg teen die Boesmans en Basoeto's 

Alhoewel hy nie grond in die Winburgse distrik gehad het nie,is 
St ander as kommandant gekies vir die distrik. Die inwoners van 
die distrik het egter baie las van die Boesmans gehad en op ver= 
soek van Stander het landdros J.M. Orpen van Winburg •n klein 

57) J.M. Orpen: Reminiscences of life in South Africa from 
1846 to the present day, p. 180. 

58) Vander Vyver en Breytenbach : a.w., Deel I, 1850-1855, 
(Bylaag 87(b) 1854), p. 220. 

59) Ibid : Notule van die Raad van Representanten, p. 14. 
60) Buys: a.w •• p. 800. 
61) Verklaring J.H. Stander: a.w .• p. 78. 

kommando bymekaar geroep om 'n sekere Boesmankraal te gaan ver= 
wyder. 62 ) 

Vrydagmiddag 12 Januarie 1855. het die kommando bestaande uit 
twintig man onder Stander en Orpen. na die Boesmankraal vertrek. 
Die gedagte was om die Boesmans op 'n vreedsame wyse uit die 
gebied te verwyder. Stander het aanbeveel dat die kraal teen 
dagbreek genader moes word. want dan sou die boogstringe van 
die Boesmans klam en nutteloos wees; gedurende die dag was 
die boogstringe droog en dan was hulle gifpyle gevaarlik. 

Die kraal is toe die volgende oggend op Stander se aanbeveling 
voor dagbreek genader met rampspoedige gevolge vir die kommando . 
Orpen word in die skouer met ' n assegaai gewond en verskeie bur= 
gers word deur gifpyle getref, onder andere Stander wat met 'n 
gifpyl in die skouerbeen moes boet. Orpen se vinni.ge optrede om 
die pylpunt met Stander se knipmes uit te slag en die gif met sy 
mond uit te suig. het definitief Stander se lewe gered. Hendrik 
Wessels. een van die kommandolede. was minder gelukkig. •n 
Gifpyl het sy een voorarm binnegedring. Orpen het tevergeefs 
probeer om ook sy lewe .te red, dog hy is binne twintig minute 
nadat hy getref is, dood. Nog twee le.de van die kommando. 
Barnard en Mitchell. het ook gesneuwel. 63) Die totale dodetal 
was dus drie en Van Rensburg. Odendaal. Stander, Van Niekerk 
en Orpen gewond. Die ongevalle aan Boesmankant was vyftien 

62) Orpen: a.w •• p. 272. 
63) Vi r besonderhede aangaande die hele episode, sien Orpen: 

a.w., pp. 273-278. 

dood waarvan vyf vroue was, die res van die Boesmans het op die 
vlug geslaan. 64 ) 

Dit blyk uit Orpen se beskrywing van die Boesmanveldtog aan Piet 
Naud~.dat Orpen nie 'n baie ho~ dunk van Stander gehad het nie~ 
want Naude se komrnentaar op Orpen se re 1 a as was: "Oh! Stander! 
of course, he only wanted little after-riders". 65 ) Orpen s~ 
elders in sy herinneringe dat Stander was "a man of little 
ability".66} Hy was een. van die persone wat die regering van 
sir George Clerk oorgeneem het, tog kon hy nie uitstyg om 'n 
hoe posisie te vul nie, hy was ook nie geskik daarvoor nie en 
was 'n arm man ten spyte van sir George Clerk se geskenk van 
R1 000, 67 ) 

Onder die bevel van kommandant-generaal L.R . Botha,neem Stander 
in Mei 1856 as kommandant deel aan die strafekspedisie teen die 
Basoetokaptein Witzi wat in die noordoostelike deel van die 
Vrystaatse Republiek in die omgewing van Harrismith hom skuldig 
gemaak het aan veediefstal. Tydens die kommando se terugtog 
word hulle op Sondag 11 Mei,deur die Basoeto' s voorgel~. 
Stander wat in bevel van die voorhoede was, gee toe voor asof 
hy, en sy burgers vlug,dog hulledr~ai om en verdryf die Basoeto's 
met groot verlies. Tydens die veldtog is 1874 beeste, 390 skape 

64} 

65) 
66) 
67) 

24 

Orpen: a.w., p. 281. Volgen_s J.H. St!l_f1der ·se verklaring.: 
a.w., p. 78-79 net die geveg teen die Boesmans na die eerst£. 
Basoetoe-oorlog plaasgevind d.w.s. na 1858. Dit is egter 
nie die geval nie soos blyk uit Orpen se beskrywing op p.272. 
Orpen: a.w., p. 283. 
Ibid., p. 165. 
Ibid. , __ p. 237 . 



en 80 perde buitgemaak. 68} Na die veldtog rapporteer Botha dat 
die laer sender sy toestemming opgebreek het, dog Stander, Fick 
en Orpen het getrou gebly en was nog die enigste offisiere saam 
met hom. 69 } 

Wat Stander se deelname aan die eerste Basoetoe-oorlog in 1858 
betref,is dit slegs bekend dat hy aan die oorlog deelgeneem het 
en soos die meeste Vrystaters alles verloor wat hy besit het. 70 } 
Na die oorlog het Stander by Rietspruit 'n noue ontkoming gehad 
toe die Basoeto's op hom geskiet en sy perd gevaarlik gekwe~ 
het. 71> 

1.10 Stander keer terug Transvaal toe 

Op Aprilskraal het Stander en sy gesin 'n baie onrustige lewe 
gehad omda.t dit so na aan die Basoetogrens gelee was en omdat 
die Basoeto's en die Boesmans 'n oog op ·hom gehad het omdat hy 

. 72) in soveel gevegte teen hulle betrokke was. Hy trek toe na 
die plaas Bankfontein Fauresmith. Van hier trek hy in September 

68} 

69) 
70} 

71} 

W. B. van der Vyver en J. H. Breytenbach: Notul e van die 
volksraad van die Oranje-Vrystaat, Deel II, 1856-1857; 
L.R. Botha- J.N. Boshoff, 12.5.1856, pp. 361-363. 
Ibid., Botha- Staatspresident, 23.5.1856, p. 366. 
Verklaring J.H. Stander: a .w., p. 78; J.J.G. Grobbelaar: 
Die Vrystaatse Republiek en die Basoetoe-vraagstuk. 
(Argiefjaarboek vir Suid-Afrikaanse Geskiedenis, 1949, · 
Deel If~ p. 66). Die werk van Grobbelaar kan ook geraad= 
pleeg word vir besonderhede aangaande die oorlog. 
D.C. Joubert: Notule van die volksraad van die Oranje
Vrystaat, Deel III, 1858, J. Howell - Staatsekretaris, 
18.10.1858, p. 437. 

72} Verklaring J.H. Stander: a.w., p. 79 • . 

1863 na Transvaal en vestig hom op die plaas Zwartkop in die 
distrik Utrecht. 73) 

Stander het egter nie lank in Utrecht gewoon nie, want in 1864 
vestig hy hom op die oewer van die Vaalrivier in die Lydenburg= 
se distrik op die plaas Grootverlangen nr. 409, 3 650,58 hektaar 
groot. Hier het hy 'n jaar lank gewoon voordat hy dit in 
1865 van die regering gekoop het. Volgens oorlewering het hy 
R50,00 vir die plaas betaal, maar geen bevestiging hiervoor kan 
gevind word nie. Die geld is aan hom in note deur 'n Engelse 
predikant van Lydenburg renteloos geleen op voorwaarde dat hy 
dit in klinkende munt sou terugbetaal. Stander het op sy plaas 
onder die leeus, renosters, koedoes, elande en ander grootwild 
begin skiet, 'n wavrag vol velle en horings versamel, dit in 
Durban van die hand gesit en volgens oorlewering sy lening aan 
die vriendelike en hulpvaardige Engelsman in vyf-en-twintig 
goue ponde terugbetaa1. 74> 

1.11 Aanval deur die Basoeto's 

Die huidige Standertonse distrik was met Stander se intrek in 
die streek nog woes en onbewoon. Hy het sy huis aan die voet 
van 'n kop naby die rivieroewer o~erig. Die naaste mense was 
ure te perd daarvandaan in die rigting van die huidige Volks= 
rust. Tydens 'n inval van die Basoeto's in 1865 in Transvaal, 
bereik hulle die nag van 12 Augustus die e.ensame woning van 
·Stander. Dit was 'n pikdonker nag en dit het ook begin reen 
toe Stander bewus word van die aanval op sy werf. Hy en een 

73) Buys: a.w., p. 801. 

74) Scholtz: a.w., pp. 21-22 . 

van sy seuns, Adriaan, het toe na buite gehardloop om die aan= 
val af te weer. In die kraalhek word Adriaan noodlottig deur 
'n Basoeto verwond terwyl Stander by die kookskerm bewusteloos 
ges 1 aan word. 

Sy vrou was in die huis besig om vuur te maak ten einde koeels 
vir haar man te giet. Na ' n rukkie bemerk sy dat dit buite 
stil geword het en sy vrees vir die ergste. Sy maak toe die vuur 
dood, gryp haar jongste seuntjie, draai hom in 'n kombers toe 
en vlug die donker nag in. Met die kind in haar arms is sy 
deur die yskoue Vaalrivier en kies koers in die rigtin~ 
van die Versamel berge waar die naaste mense ongeveer vyf uur 
te perd daarvandaan gewoon het. Telkens moes sy draaie loop 
om by brullende leeus verby te kom. Intussen het 'n ander 
seun, die twaalfjarige Hendrik wat die middag in die veld was, 
op die aanval afgekom, dog hy kon betyds vlug om hulp in die 
rigting van die Versamelberge te gaan soek. 

Stander het intussen sy bewussyn herwin en nadat hy sY vrou en 
kind nie in die huis kon vind nie, het hy in die ri vierwal gaan 
skuiling soek. Magteloos moes hy toesien hoe sy huis en werf 
deur die Basoeto's geplunder word. 

Ligdag bevind sy vrou haar by Katbosspruit. Hier ontmoet sy 
haar twee oudste seuns,Melchior en Jan te perd, wat op pad was 
om hulp te gaan verleen nadat die twaalfjarige Hendrik, wat die 
vorige nag ontsnap het, die tyding van die aanval gebring het 
waar hulle in die Versamelberge in 'n laer getrek was. Op pad 
terug na Grootverl angen, ontmoet hulle hul vader en twee oorlam= 
se bediendes. Hy vertel hulle toe dat hul broer,Adriaan dood 
en al hulle vee geroof is. 

N3dat hulle Adriaan begrawe het. is hulle saam met veldkornet 
Piet Joubert van die plaas Streepfontein in die Wakkerstroomse 
distrik.na die Vrystaat om as vrywilligers teen die Basoeto's 
te veg. Stander het aan verskeie gevegte deelgeneem en na af= 
loop van die oorlog is hy weer terug na sy plaas waar hy 
die volgende paar jaar rustig gewoon het . Hy het egter 'n ander 
werf aangele aan die voet van Standerskop, nie baie ver van sy 
eerste huis af nie. 75) 

Gedurende h ierdi e tyd word Stander deur die Repub 1 i ke.inse rege= 
ring van Transvaal as vrederegter vir Standers D~ift aangestel 
en word hy ook benoem as voorsitter van die inspeksiekommissie 
in die distrik Lydenburg. 76) Hierdie benoeming getuig daarvan 
dat die regering vertroue in Stander gehou het. waarskynlik om= 
dat hy reeds in Marico as komrnandant diens gelewer het. 

Tien jaar na die moordstrooptog op Stander en sy familie.koop 'n 
sindikaat Transvaalse burgers in 1875 Stander- se plaas met die 
oog op 'n dorpsaanleg wat eers as Standers Drift bekend staan. 
maar op 14 Desember 1878 deur die Britse bewind as die dorp 
Standerton geproklameer worct. 77) 

1.12 Stander en Shepstone 

t·let sir Theophilus Shepstone se anneksasie van Transvaal in 1877 

tree Stander weer sterk op die voorgrond. Shepstone rig aan 
Stander,as vrederegter van Standers Drift, ' n skrywe om hom van 
sy koms te verwittig. Stander laat ook nie op hom wag nie en 

75) Verklaring J .H. Stander: a.w., pp. 80-84. 
76) De Staatscourant. 15.7 . 1868: Goewermentskennisgewing no. 

250. 
77) Buys: a.w., p. 800. 

1/00_rtvarend soos hy maar a 1 tyd was, ry hy en omtrent derti g 
Boere Shepstone tegemoet en vuur 'n paar skote af om hom te 
verv1elkom. By die Vaalrivier aangekom, is weer verwelkomingskote 
afgevuur. Die aand is 'n groot ete ter ere van Shepstone aan= 
gebied. Verskeie Boere van die omgewing was teenwoordig. Een 
van die plaaslike winkeliers, Schwikkard, het 'n heildronk op 
Shepstone ingestel, gevolg deur een van die Boere wat ·•n heil= 
dronk op die Republikeinse regering ingestel het. Tydens die 
ete het Stander langs Shepstone gesit . Hulle ontdek toe dat 
hulle in 1835 saam onder sir Harry Smith op die oosgrens geveg 
het en na afloop van die· ete was hulle groot vriende. 78) 

Oit is opvallend dat Stander wat die plaaslike vrederegter was 
en ' n "sworn friend~ nie die heildronk op Shepstone ingestel 
het nie, maar wel 'n plaaslike winkelier~ Dit is ook :opvallend 
dat die enigste Boer wat 'n heildronk ingestel het,sy seen oor 
die Republikeinse regering uitgespreek het. Was dit miskien 
vir Shepstone 'n aanduiding dat hoewel die Boere ontevrede was 
met die regering,hulle dit tog bo die Britse oorheersing ver= 
kies het? 79 ) . 

Stander het hom nie teen die Britse anneksasie van Transvaal 
in 1877 verset nie; trouens hy het 'n benoeming as lid van 
die genomineerde vergadering van Transvaal aanvaar. 80) Dit 
skyn asof Stander hoog aangeskre1~e was onder die Engelse en 
beskou is as 'n invloedryke persoon, een van die wat gebruik 

78) C.J. Uys: In the era of Shepstone, pp. 245- 246. 

79) Ibid., p. 246. 

80) Sir John Kotze: Biographical memoirs and reminiscences, 
p. 714; De Staatscourant, 17.2.1880, Goewermentskennis= 
gewing no. 164. 

kon word om die anneksasie te laat vlot. 81 ) Stander het blyk= 
baar 'n goeie indruk op regter Kotze, advokaat H. Cloete, regi= 

. . 
strateur Dawson en lede van die rondgaande hof gemaak. Op 18 
September 1879,was hulle in Standerton. Die volgende dag het 
hulle na Wakkerstroom vertrek en nie baie ver van Standerton af 
nie by Katbosspruit : uitgespan om ontbyt te nuttig toe 'n Boer 
met 'n perdekar daar aankom. Hy het ook uitgespan en homself 
as Stander van Standerskop voorgestel. Hulle het hom genooi om 
saam met hulle ontbyt t e nuttig. Kotze beskryf hom so: "He was 
rather a fine robust type of Boer, who had passed some sixty 
summers, and was one of those who had fought against sir Harry 
Smith at Boomplaats". Kotze se verder: "We found him a very 
entert.aining and a pleasant man to talk to and I met him often 
in after years". Stander herken toe die ses osse wat die reg= 
ter se wa getrek het as syne wat deur die landdros van Stander= 
ton geleen is. Ook vir die osse het Kotze bewondering gehad: 
"These animals were without exception the finest and largest 
Afrikaner oxen I have seen".82 ) 

1.13 Stander en die Eerste Vryheidsoorlog 

Stander was nie baie lank lid van die genomineerde wetgewende 
vergadering nie. Skynbaar was sy benoeming nie 'n sukses nie, 
want die korrespondent van De Volksstem berig dat Stander be= 
dank het as lid van die Engelse regering. As 'n vriend van 
Stander is hy soos al sy vriende bly dat hy bedank het "from 
a peculiar position" . 83 ) Hierdie gevoel oor Stander kan begryp 

81) Sir John Kotze: a.w., p. 600, 
82) Ibid , , p. 641. 
83) De Volksstem, 16.10.1881. 

word in die lig van briewe wat na die anneksasie in die Trans= 
vaalse pers verskyn het, waarin Stander beskryf word as "geen 
goed exemplaar van patriotisme nie omdat hy hom in diens 1aat 
neem het deur die Engelse. 84) Op hierdie aantyging antwoord hy 
dat dit aan hom bekend is dat hy beskuldig word van onderdanig= 
heid aan die Engelse , maar hy ontken die beskuldiging en se dat 
dit hom veel leed aangedoen het. Verder waars ku hy dat die 
1euens en valse gerugte nie 1anger meer _geduld sal word nie en 
indien dit verder versprei word, sal hy vo1gens die wet met 
hu11e handel. Dit is hom onwaardig om hom aan naamlose briewe 
te steur.85) 

Stander het nie aan die Eerste Vryheidsoorlog deelgeneem nie. 
Om t e voorkom dat hy in die hande van die Engelse val tydens 
die beleg van Standerton. het twee van sy seuns hom na die 
Vrystaat geneem. Nadat hy na die Vrystaat toe uitgewyk het, 
het hy nog steeds ammunisie aan sy kinders op kommando gestuur. 86) 

1.14 Stander se 1aaste jare 

Na die wapenstilstandooreenkoms wat op die slag van Majuba 
gevo1g het,. het Stander weer na Standerton teruggekeer, maar 
hy was gedaan en kon hom nie meer met 1andsake bemoei nie. Op 
18 Oktober 1888 is sy vrou oor1ede. Hy het haar dood swaar 

84) De Vo1ksstem, 21.10.1879. 
85) De Vo1ksstem, 4. 11.1879. 
86) Verklaring J .H. Stander: a.w., p. 85; Preller: Voor= 

trekkermense III, In1eiding, p. 60. Op p. 39 skryf Pre11er 
van Stander se gedrag tydens die "Tweede. Vryheidsoor1og". 
Dit is nie korrek nie. Stander kon nie aan die Tweede 
Vryhei dsoor 1 og dee 1 neem n i e want toe was hy a 1 r.eeds 
oorlede. 

gevoel sodat· dit vir hom moeilik was om lank op dieselfde plek 

te bly. .~ het by sy kinders rondgekuier en selfs besoeke aan 
Natal gebring totdat hy weens swak gesondheid by sy seun,Jan,op 
Standerton gebly het .87 ) 

Dit is hartroerend dat Stander wat op sy dag diep spore getrap 
het, nie alleen in .sy geboorteland en in die Vrystaat en Marico 
nie, maar ook op die oewers van die Vaalrivier, aan die aand van 
sy lewe hulpbehoewend was. 'n Man wat duisende hektaar grond 
besit het, . benewens honderde groot- en kleinvee,moes sy daag= 
likse brood verdien deur met 'n waentjie en twee perde goedere 
in Standerton van die een plek na die ander te karwei.88) 

Dit is tragies om die brief te lees wat Stander aan die regering 
laat skryf, waarin hy versoek dat die regering hom "een geskenk 
sal toestaan om toch van te leven".- Hy laat verder skryf dat 
die agbare regering vir die Kommandant-generaal kon vra wie 
Stander is en wat hy alles vir die land gedoen het, daar Stander 
die Kommandant-generaal van sy jeug af geken het. Die rede 
waarom hy nie self geskryf het nie, was dat hy 'n beroerte= 
aanval gehad het, wat sy regterhand buite aksie gestel het.89 ) 
Die regering kon egter nie aan Stander se versoek voldoen nie, 
want dan sou hulle 'n pres.edent skep, en sou hulle soortgelyke 
versoeke van ander burgers nie van die hand kon wys nie. 90) 

Teen die einde van 1894 skryf landdros A.C. Kieser van Stander= 
ton die volgende van Stander: "De 1-a:!r Stander is op zyne laaste 

87) Verklaring J . H. Stander: a.w., p. 85. 
88) Scholtz: a.w., p. 23. 
89) R10825/94: Stander- Staatsekretaris, 25.10.1894. 
90) R10825/94: Staatsekretaris- Stander, 18.4.1895 (Brief 

aangeheg by stukke). 

dagen ek denk dat hy bra weinige maanden meer hier in ons midde 
zal zyn . Hy is in bedenklyke toestand en zeer arm". gl,) 

Stander het egter nog amper drie jaar geleef. Op 5 September 
1.896 is hy op bykans tagtigjarige leeftyd oorlede en op Stander= 
ton begrawe.92) In 1953 het dr . F.J . H. Kriel as eerste burger 
van Standerton, 'n beroep gedoen op die inwoners van di.e dorp en 
nasate van Stander om bydraes te lewer tot die oprigting van 'n 
waardige gedenks~een op die graf van die eerste pionier van hier= 
die dorp. Aan die beroep is gehoor gegee en vandag wys die in= 
woners met t rots na die laaste rusplaas van Adriaan Hendrikus 
Stander en sy eggenote Elizabeth Wilmans .93) 

1. 15 Samevatting 

Adriaan Hendrik Stander was 'n pionier in Transoranje en Trans= 
vaal ; was die oudste seun van die drie kinders van Jan Hendrik 
Stander en sy vrou Lea Magdalena Barnard. · 

Stander trek in 1839 met sy gesin uit die Kaapkolonie weg en 
kom in 1840 in Transoranje aan en vestig hom op 'n plaas in die 
Griekwagebied van Adam Kok. Oaar ontstaan mettertyd onenigheid 
tussen hom en Adam Kok. In 1844 word hy gekies as kommandant 
in die veldtog teen Kok. As gevolg van die onbevredigende toe= 
stand van sake na die veldtog,verhuis Stander noordwaarts na 
Winburg. In Winburg kom Stander in botsing met die Britse 
resident,Warden en beland in die gevangenis van Colesberg. 
Stander is egter vrygelaat dog op 29 Augustus 1848 neem hy onder 

91) R10825/94: Kieser - Staatsekretaris, ·20. 12.1894. 
g2) Verklariijg J~k. Stander£ a.w •• ·p. -85. 
93)_ Scholtz: . a.w., p. 23. 

die bevel van generaal Andries Pretorius aan die slag van Boom= 
plaats deel teen die troepe van sir Harry Smith. Omdat Smith 
na die slag 'n prys op sy hoof geplaas het, was Stander verplig 
om met sy gesin na Transvaal uit te wyk en hom in Marico te 
vestig. 

Op 15 April 1850 word Stander as kommandant vir r~ari co geki es. 
As kommandant is hy in verskeie sake betrokke. 

Ongeveer 1853 trek hy as gevolg van 'n swaar geelkoorsepidemie 
weg en vestig hom op die plaas Geelbekvlei in die Vaalrivier= 
distrik. Hier het hy die R~publikeine rondom hom geskaar en 
die onafhanklikheidsbeweging aangewakker. Met sir George Clerk 
onderhandel hy oor die onafhanklikheid van die Soewereiniteit. 

Na die onderhandelinge met Clerk op 23 Februarie 1854,is Stander 
een van die ondertekenaars van die Bloemfonteinkonvensie • Hy 
is egter nie tot die Vrystaatse Volksraad verkies nie. As kom= 
mandant vir Winburg neem hy in 1855 deel aan 'n veldtog teen 
die Boesmans en in 1858 teen Witzi. 

In 1863 trek Stander na die Transvaal. Hy woon eers in . die 
distrik Utrecht, dog sedert 1864 woon hy op die oewers van die 
Vaalrivier waar hy die plaas Grootverlangen gekoop het. Hier 
word Stander en sy gesin in 1865 onverwags deur die Basoeto's 
aangeva 1 en een van sy seuntj i es word wreed vermoor. 'n 
Sindikaat koop in 1875 sy plaas met die oog op dorpstigting en 
op 14 Desember 1878 word die dorp Standerton geproklameer. 

Stander verset hom na 18?.7 nie teen die Britse anneksasie van 
Transvaal nie, hy aanvaar 'n benoeming as lid van die genomi= 
neerde wetgewende vergadering en dien ook as vrederegter vir 

Standerton. Die reaksie wat sy pro-Britse gesindheid uitgelok 
het, het daartoe gelei dat Stander hom in 1881 aan die openbare 
lewe onttrek het. Die laaste jare van sy lewe het hy maar in 
armoede en eensaamheid deurgebring. 

